
Efni: Umsókn um framkvæmdaleyfi vegna efnistöku á Tungnaáreyrum E70 

Landsvirkjun óskar eftir að sveitarstjórn Rangárþings ytra gefi út framkvæmdaleyfi til handa 
fyrirtækinu fyrir efnistöku, allt að 30.000 m3, á efnistökustað E70 við Tungnaá sem er á Aðalskipulagi 
Rangárþings ytra  2016-2028, samkvæmt 13. gr. skipulagslaga nr. 123/2010. Náman er skilgreind sem 
50.000m3 á núverandi skipulagi en breyting á Aðalskipulagi Rangárþings ytra er á lokastigum  verður 
náman þá stækkuð í 100.000 m3 og er sótt um með fyrirvara um að sú breyting taki gildi. 

Fyrirhuguð efnistaka er ætluð til framkvæmda við Vaðölduver og aðrar framkvæmdir á vegum 
Landsvirkjunar á svæðinu.  

Landsvirkjun er sameignarfyrirtæki ríkissjóðs og Eignarhluta ehf., sbr. 1. gr. laga um Landsvirkjun nr. 
42/1983. Ríkissjóður á 99,9% eignarhlut í Landsvirkjun og Eignarhlutir ehf. 0,1%. 

Heimili Landsvirkjunar og varnarþing er í Reykjavík. Fyrirtækið er sjálfstæður lög- og skattaðili með 
sjálfstæðan fjárhag og reikningshald. 

1. Staðsetning 

Í greinargerð aðalskipulags Rangárþings ytra 2016-2028 kemur fram að efnistökusvæðið er sunnan 
ármóta Tungnaár og Köldukvíslar, sjá mynd 1. Nánari afmörkun er sýnd á mynd 2. 

 

 Mynd 1 Hluti Aðalskipulags Rangárþings ytra 2016-2028, efnistökusvæðið er innan rauða hringsins. 

Mynd 2 Núverandi og stækkað efnistökusvæði E70 við Tungnaá. 

 

Mynd 3 Yfirlitsmynd af efnistökusvæðinu E70 

2. Framkvæmdarlýsing 

Gert er ráð fyrir að taka allt að 30.000 m3 af steypu- og fyllingarefni á Tungnaáreyrum ofan við Hald, 
sumarið 2026 og fram á árið 2027 (efnistökusvæði E70 sem má sjá á mynd 1). Um er að ræða svæði á 
afrétt sunnan ármóta Tungnaár og Köldukvíslar. Gert er ráð fyrir að vinnsludýpi verði á bilinu 1,5-2,5 
m og að efnistaka muni fara fram innan afmarkaðs 7,5 ha svæðis sem sýnt er á mynd 2. 

Þar sem vinna þarf efni þarf að setja upp hörpunar- og mölunarsamstæðu. Búast má við að settur verði 
upp kaffiskúr fyrir 2-3 menn á svæðinu en við slíka efnisvinnslu starfa venjulega 2 menn. Gert er ráð 
fyrir að raforka fyrir efnisvinnslu verði framleidd með dísilstöð. 

Landsvirkjun mun ganga eins vel frá svæðinu við E70 og kostur er og áhersla verður lögð á að 
frágangur verði þannig að komið verði í veg fyrir rof og uppblástur af svæðinu. 

Gengið verður frá námum á snyrtilegan hátt þannig að ekki skapist hætta á námusvæðinu í framtíðinni 
og að það falli vel að umhverfinu. 

Áhersla er á góða umgengi á nýtingartíma og vandaðan frágang við verklok. Gert er ráð fyrir að 
efnistöku á steypuefni fyrir Vaðölduver sem og önnur verkefni Landsvirkjunar á Þjórsár- og 
Tugnaársvæðinu.  

 

3. Mat á umhverfisáhrifum 

Landsvirkjun sendi Húsnæðis-, mannvirkja- og skipulagsstofnun, HMS tilkynningu um efnistöku úr 
Tungnaáreyrum (E70) í Rangárþingi ytra, samkvæmt 19. gr. laga nr. 111/2021, sbr. lið 2.02 í 1. viðauka 
laga nr. 111/2021. Umsagnir um tilkynninguna bárust frá eftirtöldum aðilum, á tímabilinu 24. apríl - 7. 
maí 2026: 

 Rangárþingi ytra 
 Fiskistofu 
 Forsætisráðuneytinu 
 Heilbrigðiseftirliti Suðurlands 
 Landi og skógi 
 Minjastofnun Íslands 
 Náttúrufræðistofnun 
 Náttúruverndarstofnun 
 Umhverfis- og orkustofnun 
 Vegagerðinni 

Landsvirkjun sendi frekari upplýsingar um umhverfisáhrif fyrirhugaðrar framkvæmdar til HMS 
28. maí 2026.  

Niðurstaða Skipulagsstofnunar var að fyrirhuguð framkvæmd sé ekki háð mati á umhverfisáhrifum. 
Ákvörðunarorð stofnunarinnar, dagsett 12. júní 2026, eru svohljóðandi:  

Á grundvelli fyrirliggjandi gagna er það niðurstaða HMS að fyrirhuguð framkvæmd sé ekki 
líkleg til að hafa í för með sér umtalsverð umhverfisáhrif, sbr. þau viðmið sem tilgreind eru í 2. 
viðauka laga um umhverfismat framkvæmda og áætlana. Því skal framkvæmdin ekki háð 
mati á umhverfisáhrifum.  

Samkvæmt 30. gr. lag a um umhverfismat framkvæmda og áætlana má kæra ákvörðunina 
til úrskurðarnefndar umhverfis- og auðlindamála. Kærufrestur er til 13. júlí 2026.  

Samkvæmt 26. gr. laga nr. 111/2021 um umhverfismat framkvæmda og áætlana skal með umsókn 
um leyfi til framkvæmdar sem fellur í flokk B í 1. viðauka við lögin, þar sem liggur fyrir ákvörðun um 
að framkvæmdin skuli ekki háð umhverfismati, fylgja greining framkvæmdaraðila á því hvort 
forsendur matsskylduákvörðunar hafi breyst verulega frá því að ákvörðun um matsskyldu var tekin, 



ź/ź 

 

svo sem vegna breytinga á náttúrufari eða landnotkun á áhrifasvæði framkvæmdarinnar, breytinga 
á löggjöf um umhverfismál eða vegna tækniþróunar varðandi framkvæmdina. Forsendur 
matsskylduákvörðunar hafa ekki breyst frá því að fyrrnefnd ákvörðun Húsnæðis-, mannvirkja og 
skipulagsstofnunar var gefin út og vænt umhverfisáhrif hennar því í samræmi við það sem greint er 
frá í matsskyldufyrirspurn Landsvirkjunar. 

4. Leyfismál 

Sótt verður um eftirfarandi leyfi að auki fyrir efnistökunni: 

 Starfsleyfi fyrir efnisnám og landmótun  
Heilbrigðiseftirlit Suðurlands veitir starfsleyfi fyrir efnisnám og landmótun sbr. reglugerð nr. 
550/2018 um losun frá atvinnurekstri og mengunarvarnaeftirlit. 

 Starfsleyfi skv. lögum um hollustuhætti og mengunarvarnir 
Heilbrigðiseftirlit Suðurlands veitir starfsleyfi samkvæmt lögum nr. 7/1998 um hollustuhætti 
og mengunarvarnir og reglugerð um hollustuhætti nr. 903/2024. 

 Leyfi Fiskistofu 
Samráð verður haft við Fiskistofu vegna nálægð efnistökunnar við farvegi Tungnaár og 
Hrauneyjakvíslar. Ákvörðun Fiskistofu um hvort að framkvæmdin sé háð leyfi stofnunarinnar 
í  samkvæmt 33. gr. laga um lax og silungsveiði nr. 61/2006 liggur ekki fyrir.  
 

Óski Rangárþing ytra eftir frekari upplýsingum eða skýringum vinsamlega hafið samband við 
Sigurgeir Björn Geirsson, verkefnisstjóra (Sigurgeir.Bjorn.Geirsson@landsvirkjun.is).  

 

Virðingarfyllst, 

 
Sigurgeir Björn Geirsson 
Verkefnisstjóri 
 

Fylgiskjöl 
Fylgiskjal 1 Áhrifamat á vatnshlot Tungnaáreyrar 
Fylgiskjal 2 Ákvörðun HMS um matsskyldu 

MAT ÁHRIFA Á VATNSHLOT VEGNA STÆKKUNAR

EFNISTÖKUSVÆÐIS Á TUNGNAÁREYRUM
MINNISBLAÐ

VERKNÚMER: 24055001 DAGS.: 2026-05-28
VERKHLUTI: 10-17 NR.: 523974
HÖFUNDUR: Tinna Jónsdóttir ÚTGÁFA 1
RÝNIR: Hugrún Gunnarsdóttir
DREIFING: Landsvirkjun

1 Inngangur
Lög um stjórn vatnamála nr. 36/2011 hafa verið innleidd með gerð Vatnaáætlunar Íslands 2022-20271

sem felur í sér stefnumörkun um vatnsvernd, aðgerðaáætlun og vöktunaráætlun. Meginmarkmið
laganna er að vernda vatn og vistkerfi þess, hindra frekari rýrnun vatnsgæða og bæta ástand
vatnavistkerfa þannig að vatn njóti heildstæðrar verndar. Jafnframt er lögunum ætlað að stuðla að
sjálfbærri nýtingu vatns og langtímavernd vatnsauðlindarinnar.
Samkvæmt lögunum skal tryggja að öll vatnshlot séu að lágmarki í góðu vistfræðilegu ástandi
(yfirborðsvatn), góðu efnafræðilegu ástandi (yfirborðs- og grunnvatn) og hafi góða magnstöðu
(grunnvatn), auk þess sem óheimilt er að valda hnignun á ástandi vatnshlota. Á grundvelli laganna hafa
verið settar reglugerðir nr. 935/2011 um stjórn vatnamála og nr. 535/2011 um flokkun vatnshlota,
eiginleika þeirra, álagsgreiningu og vöktun.
Landsvirkjun áformar stækkun efnistökusvæðis E70 í Tungnaáreyrum í Rangárþingi ytra, úr 5 ha í allt
að 7,5 ha og úr 50.000 m3 í allt að 100.000 m3. Áætlað er að nýta efnið sem steypumöl fyrir Vaðölduver.
Svæðið er innan þjóðlendu (L229508), þ.e. óbyggðs svæðis í eigu íslenska ríkisins.
Fjallað hefur verið um umhverfisáhrif framkvæmdarinnar í matskyldufyrirspurn til Skipulagsstofnunar.2

Umhverfis- og orkustofnun taldi nauðsynlegt að meta sérstaklega áhrif framkvæmdarinnar á vatnshlot
áður en ákvörðun um framkvæmdaleyfi verður tekin.3

Landsvirkjun sækir um framkvæmdarleyfi fyrir efnistöku í námu á Tungnaáreyrum E70 til
sveitarstjórnar Rangárþings ytra, í samræmi við 13. og 14. gr. skipulagslaga nr. 123/2010 og reglugerð
nr. 772/2012 um framkvæmdarleyfi. Efnistökusvæðið er staðsett milli straumvatnshlotanna Tungnaá
1 (103-1362-R) og Hrauneyjarkvísl (103-1361-R) og er jafnframt innan grunnvatnshlotsins
Tungnaárhraun (103-308-G). Stöðuvatnshlotið Sultartangalón (103-2077-L) tekur við rennsli
straumvatnshlotanna og er því einnig innan áhrifasvæðis framkvæmdarinnar.
Í samræmi við lög nr. 36/2011 um stjórn vatnamála ber að meta áhrif framkvæmdarinnar á vatnshlot
með það að markmiði að tryggja að umhverfismarkmið þeirra náist og að ástand þeirra hnigni ekki.
Minnisblað þetta felur í sér skimun og mat á áhrifum framkvæmdarinnar á framangreind vatnshlot, í
samræmi við lög nr. 36/2011 um stjórn vatnamála og með hliðsjón af leiðbeiningum
Umhverfisstofnunar4 um mat á áhrifum framkvæmda og starfsemi á vatnshlot. Metið er hvort
framkvæmdin geti haft áhrif á vistfræðilegt og efnafræðilegt ástand yfirborðsvatns og á magnstöðu og

1 Umhverfisstofnun. Vatnaáætlun Íslands 2022-2027. Stjórn vatnamála. Apríl 2022.
2 EFLA. (2026). Tungnaáreyrar – aukin efnistaka: Matsskyldufyrirspurn. Unnið fyrir Landsvirkjun
3 Umhverfis- og orkustofnun. (2026, 27. apríl). Umsögn vegna matsskyldufyrirspurnar um Tungnaáreyrar – efnistöku (mál nr. UOS-5397/M.B.S.).

Reykjavík: Umhverfis- og orkustofnun.
4 Umhverfisstofnun (2024). Mat á áhrifum framkvæmda og starfsemi á vatnshlot – Leiðbeiningar fyrir framkvæmdaaðila, rekstraraðila, ráðgjafa og

sveitarfélög um hvernig beri að framkvæma mat á áhrifum framkvæmda og starfsemi á vatnshlot (1. útgáfa). Umhverfisstofnun.

efnafræðilegt ástand grunnvatns, auk þess sem lagt er mat á hvort hún geti haft áhrif á að vatnshlotin
nái settum umhverfismarkmiðum.

2 Framkvæmdalýsing
Fyrirhuguð framkvæmd felur í sér stækkun núverandi efnistökusvæðis E70 á Tungnaáreyrum, sunnan
ármóta Tungnaár og Kaldakvíslar. Gert er ráð fyrir efnistöku á allt að 7,5 ha svæði þar sem heimilt
verður að vinna allt að 100.000 m³ af efni, sjá mynd 1.
Efnistakan fer fram innan afmarkaðs svæðis milli straumvatnshlotanna Tungnaár 1 og
Hrauneyjakvíslar. Aðkoma að efnistökusvæðinu er frá Sprengisandsleið sem er skilgreindur sem
stofnvegur (nr. 26) skv. vegaskrá Vegagerðarinnar.
Efnið sem tekið verður úr Tungnaáreyrum verður nýtt við uppbyggingu Vaðölduvers, en áætlað er að
efnisþörf verði umtalsverð á framkvæmdatíma vindorkuversins. Jafnframt er gert ráð fyrir að heimilt
verði að nýta efnistökusvæðið áfram eftir að uppbyggingu Vaðölduvers lýkur, m.a. vegna viðhalds eða
framkvæmda á svæðinu, svo sem við Sigölduvirkjun, Sultartangavirkjun og/eða Búrfellsvirkjun, í
samræmi við gildandi skipulagsáætlanir og leyfi.
Efnistaka mun fara fram með gröfum, ýtum og/eða hjólaskóflum. Efni verður mokað eða ýtt upp í
vinnsluhauga og eftir atvikum sigtað eða mulið til að það henti betur til notkunar. Efni sem ekki nýtist
til vinnslu verður ýtt til hliðar og nýtt síðar við frágang svæðisins. Gróður og lífrænn jarðvegur á svæðinu
er takmarkaður, en leitast verður við að nýta hann við frágang eftir því sem kostur er.
Áhersla verður lögð á að halda raski í lágmarki og að nýta ekki stærra svæði en þörf krefur hverju sinni.
Lögð er áhersla á að ganga jafnóðum frá unnum svæðum þegar vinnslu lýkur eða ef nýtanlegt efni
þrýtur. Við frágang verður raskað svæði jafnað og aðlagað að aðliggjandi landi og leitast við að móta
yfirborð með náttúrulegum hætti þannig að það falli sem best að landslagi og aðliggjandi svæði.
Framkvæmdasvæðið er á lítt grónu áreyrasvæði þar sem náttúrulegar breytingar vegna vatnsrennslis,
framburðar og árrofs eru talsverðar. Ekki er gert ráð fyrir varanlegum mannvirkjum innan
efnistökusvæðisins vegna framkvæmdarinnar. Umferð vinnuvéla verður takmörkuð við skilgreind
vinnslusvæði og núverandi slóða eftir því sem kostur er.
Við framkvæmdina verður lögð áhersla á að draga úr hættu á mengun og áhrifum á vatnshlot. Ekki
verður heimilt að geyma olíur, eldsneyti eða önnur mengandi efni innan farvegar eða þannig að hætta
sé á að þau berist í yfirborðsvatn. Viðhaldi vinnuvéla og áfylling eldsneytis verður hagað þannig að
hætta á mengun verði í lágmarki. Komi upp mengunarslys verður brugðist við samkvæmt
viðbragðsáætlun framkvæmdaraðila.
Að framkvæmdum loknum verður svæðið jafnað og aðlagað að aðliggjandi svæðum. Hluti svæðisins
kann þó að verða áfram opinn til frekari nýtingar til efnistöku, í samráði við sveitarfélag og eftir atvikum
aðra hagaðila, innan þeirra marka sem skilgreind eru í skipulagi og leyfum.

Mynd 1 Fyrirhuguð afmörkun efnistökusvæðis í Tungnaáreyrum. Skærblá brotalína sýnir afmörkun núverandi
efnistökusvæðis. Ljósblá punktalína sýnir fyrirhugaða stækkun efnistökusvæðisins. Mynd í eigu
Landsvirkjunar.

3 Verndarsvæði og leyfi
Fyrirhugað framkvæmdarsvæði er hvorki innan friðlýstra svæða samkvæmt lögum nr. 60/2013 um
náttúruvernd né innan svæða á náttúruminjaskrá. Ekki eru skilgreind vatnsverndarsvæði á
framkvæmdasvæðinu eða í næsta nágrenni þess.
Fyrirhuguð framkvæmd er háð eftirfarandi leyfum:

 Framkvæmdarleyfi sveitarfélagsins Rangárþings ytra skv. 13. og 14. gr. skipulagslaga nr.
123/2010 og reglugerð nr. 772/2012 um framkvæmdarleyfi.

 Leyfi forsætisráðuneytisins til efnistöku skv. 3. gr. laga nr. 58/1998 um þjóðlendur og ákvörðun
marka eignarlands, þjóðlendna og afrétta.

 Starfsleyfi Heilbrigðiseftirlits Suðurlands vegna starfseminnar skv. reglugerð nr. 550/2018 um
losun frá atvinnurekstri og mengunarvarnir.

 Eftir atvikum leyfi Minjastofnunar Íslands skv. 21. gr. laga nr. 80/2012 um menningarminjar
komi til þess að finnist fornminjar eða nauðsynlegt verði að raska fornminjum.

4 Vatnshlot á áhrifasvæði
Efnistökusvæðið er staðsett á Tungnaáreyrum á milli straumvatnshlotanna Tungnaá 1 (103-1362-R) og
Hrauneyjakvísl (103-1361-R) og er jafnframt innan grunnvatnshlotsins Tungnaárhraun (103-308-G).
Stöðuvatnshlotið Sultartangalón (103-2077-L) tekur við rennsli straumvatnshlotanna og er því einnig
innan áhrifasvæðis framkvæmdarinnar.
Við mat á áhrifum á Tungnaá 1 og Hrauneyjakvísl þarf að líta til þess að vatnshlotin eru hluti af
umfangsmiklu og samþættu virkjana- og miðlunarkerfi á Þjórsár- og Tungnaársvæðinu. Aðliggjandi
vatnshlot, þ.m.t. Sporðöldulón (103-2450-L), Sultartangalón (103-2077-L), Tungnaá 2 (103-812-R) og

Flutningskvísl 1 og 2 (103-1292-R og 103-1293-R), hafa nú verið skilgreind sem mikið breytt eða
manngerð vatnshlot samkvæmt 13. gr. laga nr. 36/2011 um stjórn vatnamála.5

Vistfræðilegt ástand Tungnaár 1 og Hrauneyjakvíslar hafa því þegar tekið verulegum breytingum vegna
rofs á samfellu farvega, tilfærslu vatns á milli vatnasviða, miðlunarlóna, veituskurða og
rennslisstýringar. Við mat á áhrifum framkvæmdarinnar er því eðlilegt að byggja á núverandi
grunnástandi svæðisins, sem einkennist af breyttu rennslisfyrirkomulagi og vatnafræðilegri tengingu
við manngerð og mikið breytt vatnshlot, fremur en ósnortnu náttúrulegu viðmiðunarástandi. 6

Við afmörkun áhrifasvæðis er miðað við staðsetningu framkvæmdarinnar, eðli hennar og þá
framkvæmdaþætti sem geta haft bæði bein og óbein áhrif á yfirborðs- og grunnvatn.
Tafla 1 Upplýsingar um þau vatnshlot sem eru á áhrifasvæði framkvæmdarinnar og kunna að verða fyrir

beinum áhrifum af framkvæmdinni eins og þær koma fyrir í Vatnavefsjá.7

Heiti vatnhlots Tungnaá 1 Hrauneyjakvísl Sultartangalón Tungnaárhraun
Númer vatnshlots ID 103-1362-R 103-1361-R 103-2077-L 103-308-G

Lengd/stærð 13,9 km 13,9 km 20,2 km2 1942,1 km2

Vatnsflokkur Straumvatn Straumvatn Stöðuvatn Grunnvatn

Vatnagerð RL2 RL2 LG -

Verndarsvæði Engin skráð Engin skráð Engin skráð Engin skráð

Umhverfismarkmið

Vistfræðilegt/magnstaða Mjög gott Mjög gott Gott vistmegin* Góð

Efnafræðilegt Gott Gott Gott Gott

Áhætta Ekki í hættu Ekki í hættu Ekki í hættu Óskilgreint

Ástand

Vistfræðilegt/magnstaða Óflokkað Óflokkað Óflokkað Óþekkt

Efnafræðilegt Óþekkt Óþekkt Óþekkt Óþekkt

Skráð álag 4.3.3.3
Vatnafræðilegar
breytingar -
Vatnsaflsvirkjun m.
rennslismiðlun

4.3.3.3
Vatnafræðilegar
breytingar -
Vatnsaflsvirkjun m.
rennslismiðlun

4.3.3.3
Vatnafræðilegar
breytingar -
Vatnsaflsvirkjun m.
rennslismiðlun

Ekkert skráð.

* Fyrir mikið breytt vatnshlot gilda markmið um gott vistmegin í stað góðs vistfræðilegs ástands.

5 Umhverfis- og orkustofnun (2026) 51 vatnshlot skilgreind sem manngerð eða mikið breytt. 13. maí. Aðgengilegt á: https://uos.is/opinber-
birting/51-vatnshlot-stadfest-sem-manngerd-eda-mikid-breytt (Sótt dags. 19.5.2026).

6 Hafrannsóknastofnun. (2026). Mat á áhrifum Sigölduvirkjunar á vatnshlot. Hafrannsóknastofnun.
7 https://vatnavefsja.vedur.is/, sótt 27.5.2026.

Mynd 2 Afmörkun Tungnaár (103-1362-R) rauð lína og Hrauneyjakvíslar (103-1361-R) græn lína. Núverandi
afmörkun efnistökusvæðiser merkt með gulum lit og fyrirhuguð stækkun efnistökusvæðisins er merk
með appelsínugulum lit. Einnig má sjá afmörkun stðuvatnshlotanna Sultartangalóns (103-2077-L) og
Sporðöldulón (103-2450-Log grunnatnshlotsins Tungnaárhraun (103-308-G)

Tungnaá 1 (103-1362-R)
Tungnaá fellur frá Tungnaárjökli í vestanverðum Vatnajökli og eru efstu drög hennar í um 890 m h y.s.
Farvegurinn er um 126 km langur og er skipt upp í sex vatnshlot. Tungnaá rennur um kvíslóttan farveg
sem er frá 400 m upp í 1,3 km á breidd og er dæmigerður fyrir jökulá sem rennur um hallalítið landslag
og ber með sér mikið magn aurs og gruggs. Við Skyggnisvatn þrengir að ánni og halli landsins eykst og
rennur áin þaðan að mestu í einum farvegi þar til náttúrulegur farvegur hennar endar í Krókslóni.8

Þaðan rennur áin í Hrauneyjalón, Sporðöldulón og endar að lokum í Sultartangalóni.
Samkvæmt Vatnavefsjá er Tungnaá 1 straumvatnsvatnshlot af vatnagerð RL2 (bergbotnsá á yngri
berggrunni) og er lengd þess um 13,9 km. Vatnshlotið nær frá Sporðöldulóni að Sultartangalóni og
hefur orðið fyrir verulegum breytingum vegna vatnsaflsvirkjana og vatnsmiðlana á Þjórsár- og
Tungnaársvæðinu. Skráð álag á vatnshlotið er vatnafræðilegar breytingar vegna vatnsaflsvirkjunar með
rennslismiðlun. Umhverfismarkmið vatnshlotsins eru mjög gott vistfræðilegt ástand og gott
efnafræðilegt ástand. Vatnshlotið er ekki talið í hættu samkvæmt Vatnavefsjá, þó vistfræðilegt ástand
þess sé óflokkað og efnafræðilegt ástand óþekkt, sjá Tafla 1.
Rannsóknir Hafrannsóknarstofnunar á líffræðilegum og eðlisefnafræðilegum gæðaþáttum Tungnaár12

sýna að hryggleysingjar, blaðgræna a og aðrir líffræðilegir gæðaþættir endurspegla mjög gott
vistfræðilegt ástand eða mjög gott vistmegin miðað við sambærilega vatnagerð, sjá Tafla 2. Þá kemur
jafnframt fram að vatnshlotið gegni hlutverki hrygningar- og uppeldissvæðis fyrir fiska.9

8 Landsvirkjun. (2017). Áhrif virkjana á rennsli og vatnalíf á vatnasviði Þjórsár og Tungnaár (LV-2017-122). Landsvirkjun.

Tafla 2  Útreikningur á vistfræðilegu gæðahlutfalli (EQR) í Tungnaá 1 samkvæmt rannsóknum og
útreikningum Hafrannsóknarstofnunar. Ástand vatnshlotsins er metið út frá samræmdu
vistfræðilegu gæðahlutfalli (nEQR) og telst vera í mjög góðu ástandi.9

*Reiknað miðað við uppfærð viðmiðunargildi fyrir hryggleysingja (Eydís Salome Eiríksdóttir o.fl. 2026)

Farvegir Tungnaár 1–3 hafa orðið fyrir verulegum vatnsformfræðilegum breytingum vegna
vatnsaflsvirkjana. Með tilkomu Sporðöldulóns var vatni úr Tungnaá 1, sem áður hafði farið um
Hrauneyjafossvirkjun, veitt áfram til Búðarhálsvirkjunar og þaðan til Sultartangalóns. Við það var
samfella árinnar rofin með stíflum og hefur rennsli í farvegi Tungnaár 1 minnkað umtalsvert og er nú
að meðaltali 2 m³/s. Jafnframt hefur vatnagerð árinnar breyst úr jökulá (RG) í bergvatnsá (RL2), þar
sem nú rennur að mestu tært lindarvatn í stað jökulvatns.10 Farvegurinn verður þó ekki þurr þar sem
stöðugt lindarrennsli, lekavatn undan stíflum og sérstök rennslisstýring í þágu vatnalífríkis11 viðhalda
lágmarksrennsli í farvegi árinnar. Rennsli í farveginum getur þó breyst skyndilega, einkum þegar lón
fara á yfirfall eða þegar lækka þarf vatnsborð vegna reksturs og viðhalds virkjanamannvirkja.
Þrátt fyrir að Tungnaá 1 hafi orðið fyrir verulegum vatnsformfræðilegum breytingum vegna
vatnsaflsvirkjana hefur vatnshlotið ekki enn verið formlega skilgreint sem mikið breytt vatnshlot
(HMWB). Í skýrslu Hafrannsóknastofnunar12 kemur fram að Tungnaá 1 hafi orðið fyrir sambærilegum
breytingum og Tungnaá 2 og 3 og því ætti vatnshlotið að vera á lista yfir mikið breytt vatnshlot.
Breytingar á afmörkun vatnshlotsins í tengslum við skilgreiningu Sporðöldulóns í Vatnavefsjá árið 2021
virðast hafa orðið til þess að Tungnaá 1 yfirsást við fyrri vinnu starfshóps um skilgreiningu manngerðra
og mikið breyttra vatnshlota. Fjallað var um Tungnaá 1 í greinargerð fagstofnanna10 um vatnshlot á
virkjanasvæðum sem hugsanlega hafa orðið fyrir nægjanlegum miklum breytingum til að falla í flokk
mikið breytt og manngerð vatnshlot. Í greinargerðinni er fjallað sérstaklega um vatnshlot á
virkjanasvæðum sem ekki höfðu verið tekin fyrir í skýrslu Umhverfisstofnunar Fyrstu skref við mat á

9 Eydís Salome Eiríksdóttir o.fl., 2026. Tungnaá – lífríki og vistfræðilegir gæðaþættir. Haf- og vatnarannsóknir.
10 Eydís Salome Eiríksdóttir, Svava B. Þorláksdóttir, Gerður Stefánsdóttir og Þóra Katrín Hrafnsdóttir (2022). Vatnshlot á virkjanasvæðum – viðbót

við skýrslu Umhverfisstofnunar UST-2020:09. Haf- og vatnarannsóknir, HV 2022-09, 24 bls.
11 Benóný Jónsson, Ragnhildur Þ. Magnúsdóttir og Jónína Herdís Ólafsdóttir. (2016). Sporðöldulón – framvinda lífríkis í virkjanalóni. Rannsóknir

2014–2015. Veiðimálastofnun, VMST/16007. 29 bls.
12 Eydís Salome Eiríksdóttir o.fl., 2026. Tungnaá – lífríki og vistfræðilegir gæðaþættir. Haf- og vatnarannsóknir.

Matsþættir Einingar Mæligildi EQR nEQR Litakóði ástands-
flokkunar

ir Blaðgræna a µg/l 2.18 0.73 0.89

Hryggleysingjar

Tegundauðgi 27 1* 1

Shannon fjölbreytileiki 6.24 0.93* 0.97

Shannon jafndreifni 0.23 0.62* 0.82

Meðaltal hryggleysingjar 0.93

le

ða

ir

Leiðni µS/cm 116.7 0.99 0.99

pH 8.5 1 1

Basavirkni/Alkalinity meq/l 0.793 1 1

Meðaltal nEQR súrnunarástand 1

PO₄ µmól/l 1.129 0.89 0.94

NO₃ µmól/l <0,14 1 1

NH₄ µmól/l <0,21 1 1

Meðaltal nEQR næringarefni 0.98

manngerðum og mikið breyttum vatnshlotum.13 Þá taldi Umhverfisstofnun við áframhaldandi
stjórnsýslulega yfirferð að fyrirliggjandi gögn væru ekki nægjanleg til að ljúka formlegri tilnefningu allra
þeirra vatnshlota sem fagstofnanir höfðu lagt til sem mikið breytt. Að mati stofnunarinnar var aðeins
unnt að vinna áfram með 13 af þeim 27 vatnshlotum sem þar voru tekin fyrir, sem varð til þess að
Tungnaá 1 var ekki meðal þeirra vatnshlota sem hlutu formlega tilnefningu sem mikið breytt vatnshlot
á þeim tíma. 14

Hrauneyjakvísl (103-1361-R)
Samkvæmt Vatnavefsjá er Hrauneyjakvísl straumvatnsvatnshlot af vatnagerð (RL2) Bergvatnsá á yngri
bergrunni og er lengd þess um 13,9 km. Vatnshlotið liggur um áreyrar sunnan Tungnaár við Hrauneyjar
og er á áhrifasvæði umfangsmikilla vatnsaflsframkvæmda og er skráð álag þess vatnafræðilegar
breytingar vegna vatnsaflsvirkjunar með rennslismiðlun. Umhverfismarkmið vatnshlotsins eru mjög
gott vistfræðilegt ástand og gott efnafræðilegt ástand. Vatnshlotið er ekki talið í hættu samkvæmt
Vatnavefsjá, en vistfræðilegt ástand þess hefur ekki verið flokkað og efnafræðilegt ástand er óþekkt,
sjá Tafla 1.
Takmarkaðar upplýsingar liggja fyrir um vistfræðilegt ástand, vatnsformfræði og lífríki
Hrauneyjakvíslar. Ekki liggja fyrir ítarleg gögn um líffræðilega gæðaþætti vatnshlotsins, svo sem
botndýrasamfélög, þörunga eða fiskistofna, og upplýsingar um eðlisefnafræðilega þætti eru
takmarkaðar. Í skýrslu Hafrannsóknastofnunar um vistfræðilega gæðaþætti á Tungnaársvæðinu12

kemur jafnframt fram að rannsóknir og vöktun hafi fyrst og fremst beinst að stærri og betur
skilgreindum vatnshlotum á svæðinu, einkum Tungnaá 1–4, en mun minni upplýsingar séu til um minni
kvíslar og hliðarkerfi á borð við Hrauneyjakvísl.
Sultartangalón (103-2077-L)
Samkvæmt Vatnavefsjá er Sultartangalón stöðuvatnsvatnshlot af vatnagerð (LG) Jökulskotin stöðuvötn
og er flatarmál þess um 20,2 km². Lónið myndaðist við stíflun Þjórsár vegna byggingar
Sultartangavirkjunar og er hluti af umfangsmiklu miðlunarkerfi á Þjórsár- og Tungnaársvæðinu. Skráð
álag á vatnshlotið eru vatnafræðilegar breytingar vegna vatnsaflsvirkjunar með rennslismiðlun.
Umhverfismarkmið vatnshlotsins eru gott vistmegin og gott efnafræðilegt ástand. Vatnshlotið er ekki
talið í hættu samkvæmt Vatnavefsjá, þó bæði vistfræðilegt og efnafræðilegt ástand séu óflokkað eða
óþekkt.
Lónið myndaðist fyrst árið 1983 með stíflun við ármót Tungnaár og Þjórsár og er inntakslón
Sultartangavirkjunar. Síðar var lónið stækkað úr um 18 km² í um 20 km² og við það hækkaði vatnsborð
þess um um 1 m. Rúmtak lónsins er um 109 Gl, meðaldýpi um 6 m og mesta dýpi um 10 m. Vatnsborð
þess er breytilegt vegna miðlunar og rennslisstýringar við virkjunina.15

Innrennsli í lónið er að mestu frá Þjórsá og frárennsli Búðarhálsstöðvar eftir tilkomu hennar, auk
nokkurra smálækja. Uppruni vatnsins er að stærstum hluta jökulvatn frá Þjórsá og Tungnaá ásamt
lindar- og dragvatni úr farvegi Tungnaár neðan Hrauneyja- og Sporðöldulóna. Með tilkomu
Búðarhálsvirkjunar breyttist innrennsli Tungnaár til lónsins verulega, þar sem frárennsli stöðvarinnar
fellur nú til lónsins í stað náttúrulegs farvegar Tungnaár.15

Vatnið í Sultartangalóni er fremur gruggugt vegna svifaurs frá jökulám og mældist rýni vatnsins aðeins
23–26 cm árið 2016. Rafleiðni mældist 64,6–80 μS/cm og sýrustig 7,33–7,96. Þrátt fyrir nokkuð hátt
næringarefnainnihald frá lindarvatni er frumframleiðni lónsins lítil, þar sem svifaur takmarkar
ljósskyggni og þar með ljóstillífun þörunga. Magn blaðgrænu mældist lágt, 1,2–1,9 µg/l, sem bendir til
þess að lónið sé næringarsnautt.15

Smádýralíf og botndýrasamfélög í lóninu eru fremur fábreytt og þéttleiki lífvera almennt lítill, sem er
dæmigert fyrir jökullituð og næringarsnauð virkjanalón. Mestur þéttleiki hryggleysingja mældist í þeim

13 Umhverfisstofnun (2020). Manngerð og mikið breytt vatnshlot. Lokaskýrsla 28.8.2020. Umhverfisstofnun.UST-2020:09. 48 bls.
14 Umhverfisstofnun (2022). Svarbréf frá Umhverfisstofnun við drögum að greinargerðinni: Vatnshlot á virkjanasvæðum sem mögulega falla í flokk

mikið breyttra og manngerðra vatnshlota. Bréf dags. 3. mars 2022, málsnúmer UST202202-304/K.S.B.
15 Ragnhildur Þ. Magnúsdóttir, Benóný Jónsson og Jónína Herdís Ólafsdóttir (2017). Vatnalífsrannsóknir í Sultartangalóni árið 2016. Haf- og

vatnarannsóknir, HV 2017-023, 26 bls.

hluta lónsins þar sem lindar- og dragvatn Tungnaár fellur til þess, þar sem vatnið er tærara og skjól
meira. Rannsóknir benda til þess að lífsskilyrði séu almennt hagstæðari þar en annars staðar í lóninu.15

Fiskstofnar Sultartangalóns einkennast nú af smávaxinni bleikju en urriði virðist eiga erfitt uppdráttar í
lóninu. Í rannsóknaveiðum árið 2016 veiddust eingöngu bleikjur, alls 34 fiskar, en enginn urriði.
Bleikjurnar voru flestar ungar og smávaxnar og rannsóknin bendir til þess að fiskstofn lónsins hafi náð
ákveðnu jafnvægi eftir þær miklu breytingar sem urðu við myndun og rekstur lónsins.15

Í heild sinni sýna rannsóknir að grunnástand lónsins einkennist af miklu jökulgruggi, breytilegu
vatnsborði vegna miðlunar og fremur rýru lífríki sem mótast af virkjunarrekstri og breyttu
rennslismynstri.15 Rennsli Tungnaár 1 rennur til Sultartangalóns og eru möguleg áhrif framkvæmda á
Tungnaáreyrum á lónið því óbein.
Tungnaárhraun (103-308-G)
Samkvæmt Vatnavefsjá nær grunnvatnshlotið Tungnaárhraun  yfir um 1.942 km² svæði á Þjórsár- og
Tungnaársvæði. Vatnshlotið samanstendur af mjög lekum hraunmyndunum með miklu
grunnvatnsstreymi og tengist hrauna- og sprungukerfum svæðisins. Ekki eru skráð sérstök
verndarsvæði eða skráð álag á vatnshlotið í Vatnavefsjá. Umhverfismarkmið vatnshlotsins eru góð
magnstaða og gott efnafræðilegt ástand. Magnstaða vatnshlotsins og efnafræðilegt ástand eru skráð
óþekkt og áhætta óskilgreind, sjá Tafla 1.
Samkvæmt rannsóknum á grunnvatni á Þjórsár- og Tungnaársvæðinu hafa virkjanir, miðlunarlón og
breytingar á farvegum haft áhrif á grunnvatnsrennsli og grunnvatnsstöðu á svæðinu, einkum vegna
þess hve Tungnaárhraunin eru lek og vatnsleiðandi.16 Þrátt fyrir það liggja ekki fyrir vísbendingar um
að grunnvatnshlotið hafi orðið fyrir hnignun á magnstöðu eða áhrifum á efnafræðilegt ástand.

5 Áhrif framkvæmdarinnar á Tungnaá 1 (103-1362-R) og Hrauneyjakvísl
(103-1361-R)

Straumvatnshlotin Tungnaá 1 og Hrauneyjakvísl hafa þegar orðið fyrir verulegum
vatnsformfræðilegum breytingum vegna vatnsaflsnýtingar á Þjórsár- og Tungnaársvæðinu. Núverandi
ástand vatnshlotanna mótast af stýrðu rennsli, breyttri vatnagerð og tengingu við mikið breytt og
manngerð vatnshlot á svæðinu. Matið byggir því á þeirri meginforsendu að áhrif framkvæmda séu
metin með tilliti til þeirra breytinga sem þegar hafa orðið á svæðinu fremur en út frá ósnortnu
náttúrulegu viðmiðunarástandi. Neðan Krókslóns hefur rennsli Tungnaár breyst úr jökulvatni í tært
grunnvatnsrennsli með ríkum lindarvatnseiginleikum vegna umfangsmikilla virkjanaframkvæmda og
vatnsveitinga á svæðinu. Hrauneyjakvísl er hluti af sama vatnafræðilega kerfi og mótast að stórum
hluta af lindar- og dragavatni úr Tungnaárhraunum og breytingum á rennsliskerfi svæðisins.
Vatnsformfræðilegir gæðaþættir
Fyrirhugað efnistökusvæði í Tungnaáreyrum nær yfir um 600 m langan kafla á afmörkuðu eyrarsvæði
milli Tungnaár og Hrauneyjakvíslar. Samkvæmt nýju matskerfi fyrir vatnsformfræði straum- og
stöðuvatna17 skal meta áhrif efnistöku út frá hlutfallslegu áhrifasvæði framkvæmdarinnar miðað við
lengd þess farvegar sem raunverulega getur orðið fyrir áhrifum. Miðað við umfang framkvæmdarinnar
er talið að áhrifasvæðið nái til minna en 5% af viðeigandi farvegslengd með einkunnina 5 og falli því í
lægsta áhrifaflokk matskerfisins fyrir efnistöku og tilfærslu efnis í farvegi sem jafngildi sem næst
náttúrulegu ástandi.
Áhrif framkvæmdarinnar á vatnsformfræðilega gæðaþætti eru því talin staðbundin og takmörkuð og
ekki líkleg til að valda verulegri hnignun á vatnsformfræðilegu ástandi vatnshlotanna.
Við mat á áhrifunum þarf einnig að líta til þess að Tungnaá 1 hefur þegar orðið fyrir verulegum
vatnsformfræðilegum breytingum vegna virkjanaframkvæmda og breyttrar rennslisstýringar. Í skýrslu

16 Davíð Egilsson (2016). Greining á grunnvatnsmælingum á Þjórsár- og Tungnaársvæði 2015. Veðurstofa Íslands, VÍ-2016-002, 129 bls.
17 Hafrannsóknastofnun. (2025). Matskerfi fyrir vatnsformfræði straum- og stöðuvatna. Unnið fyrir Umhverfis- og orkustofnun.

Hafrannsóknarstofnunar um lífríki og vistfræðilega gæðaþætti í Tungnaá12 kemur fram að vatnshlotið
hafi orðið fyrir sambærilegum breytingum og önnur mikið breytt vatnshlot í Tungnaá sem skilgreind
hafa verið sem mikið breytt vatnshlot. Breytt rennslisfyrirkomulag og umfangsmiklar vatnsveitingar úr
náttúrulegum farvegi árinnar hefur því þegar raskað náttúrulegum setflutningi og vistfræðilegu ástandi
árinnar.
Efnistakan felur hvorki í sér stíflugerð, breytingar á vatnabúskap né vatnsmiðlun og hefur því ekki áhrif
á samfellu vatnshlotanna eða heildarrennsli þeirra. Áhrifin eru bundin við afmarkað framkvæmdasvæði
og eru að mestu staðbundin og afturkræf að einhverju leyti með náttúrulegri endurmyndun áreyra og
áframhaldandi setflutningi eftir að framkvæmdum lýkur. Þar sem efnistakan mun fara fram utan virkra
farvega Tungnaár 1 og Hrauneyjakvíslar eru áhrif á eiginlega farvegi vatnshlotanna takmörkuð.
Að teknu tilliti til núverandi ástands vatnshlotanna, umfangs framkvæmdarinnar og þess að áhrifin eru
staðbundin er talið að áhrif á vatnsformfræðilega gæðaþætti verði lítil til miðlungs og ekki líkleg til að
valda frekari verulegri hnignun á vistmegni vatnshlotanna í heild.
Líffræðilegir gæðaþættir
Í Tungnaá 1 hefur mælst fjölbreytt og vel þróað lífríki sem einkennist meðal annars af
botndýrasamfélögum með ríkjandi bitmýslirfum auk bleikju og urriða.
Þótt upplýsingar um lífríki Hrauneyjakvíslar séu takmarkaðri er líklegt að sambærileg vistfræðileg ferli
séu þar ríkjandi, þar sem vatnshlotið er hluti af sama lindar- og grunnvatnsdrifna kerfi og Tungnaá 1.
Búsvæði áreyrasvæða og grunnra kvísla geta nýst botndýrum og fiskum, sérstaklega þar sem
vatnsrennsli er stöðugt og skjólgott vegna lindaráhrifa.
Möguleg áhrif efnistökunnar á líffræðilega gæðaþætti felast einkum í tímabundnu raski á búsvæðum
botndýra og fiska á sjálfu framkvæmdasvæðinu. Fjarlæging efnis af áreyrum getur raskað grynningum
og setsvæðum sem nýtt eru af botndýrum og aukið svifaursefnamagn tímabundið í nærliggjandi
farvegi. Slík áhrif geta haft tímabundin áhrif á fæðuskilyrði og búsvæði lífvera á framkvæmdasvæðinu.
Áhrifin eru þó talin takmörkuð þar sem efnistakan er staðbundin, framkvæmdasvæðið er lítið í
samhengi við umfang vatnshlotanna og ekki er gert ráð fyrir breytingum á rennslisháttum eða
vatnabúskap. Þá eru áhrifin að mestu bundin við framkvæmdatíma og líklegt að búsvæði endurheimtist
smám saman með náttúrulegum setflutningi eftir að framkvæmdum lýkur.
Ef framkvæmdum verður jafnframt hagað þannig að rask verði sem minnst á viðkvæmum tímabilum,
svo sem á hrygningar- og uppeldistíma fiska, og viðeigandi mótvægisaðgerðum beitt til að draga úr
gruggmyndun og raski á virkum farvegi, eru áhrif á líffræðilega gæðaþætti talin lítilsháttar og
tímabundin.
Eðlisefnafræðilegir gæðaþættir
Helstu mögulegu áhrif framkvæmdarinnar á eðlisefnafræðilega gæðaþætti Tungnaár 1 og
Hrauneyjakvíslar tengjast tímabundinni gruggmyndun og auknu magni svifaursefna á
framkvæmdatíma. Við efnistöku og tilfærslu efnis getur fíngerðara efni borist með yfirborðsafrennsli
eða fokið til nærliggjandi vatnsfalla, sérstaklega við mikla úrkomu eða leysingar. Slík áhrif eru þó að
mestu staðbundin og tímabundin þar sem framkvæmdin fer fram utan virkra farvega vatnshlotanna.
Vatnshlotin einkennast nú þegar af verulegum náttúrulegum og manngerðum breytingum á
svifaursefnum og rennslisskilyrðum vegna áhrifa jökulvatns, vatnsmiðlunar og breyttrar
rennslisstýringar á svæðinu. Fyrirliggjandi rannsóknir sýna jafnframt að Tungnaá 1 einkennist nú af
grunnvatns- og lindarvatnsáhrifum með tiltölulega stöðugu hitastigi, leiðni og næringarefnastyrk
miðað við fyrri vatnagerð sem jökulá.
 Ekki er gert ráð fyrir losun mengandi efna í vatnshlotin né breytingum á hitafari, sýrustigi,
súrefnisástandi eða næringarefnainnihaldi vegna framkvæmdarinnar. Með viðeigandi verktilhögun,
góðri umgengni á framkvæmdasvæði og mótvægisaðgerðum til að draga úr gruggmyndun eru áhrif á
eðlisefnafræðilega gæðaþætti talin lítil og tímabundin.

Efnafræðilegt ástand
Möguleg áhrif framkvæmdarinnar á efnafræðilegt ástand Tungnaár 1 og Hrauneyjakvíslar tengjast
fyrst og fremst hættu á staðbundinni mengun vegna olíu, eldsneytis eða annarra rekstrarvökva frá
vinnuvélum á framkvæmdatíma. Ekki er þó gert ráð fyrir notkun eða losun efna sem falla undir
forgangsefni samkvæmt reglugerð nr. 796/1999 um varnir gegn mengun vatns eða annarra efna sem
líkleg eru til að hafa áhrif á efnafræðilegt ástand vatnshlotanna.
Framkvæmdin felur hvorki í sér fráveitu, varanlega losun né starfsemi sem hefur í för með sér
reglubundið álag á vatnsgæði. Með kröfum um meðferð eldsneytis og olíu, viðbragðsáætlun vegna
mögulegra óhappa og almennum mengunarvörnum er hætta á mengun talin lítil. Áhrif
framkvæmdarinnar á efnafræðilegt ástand vatnshlotanna eru því talin óveruleg og ekki líkleg til að hafa
áhrif á möguleika þeirra til að ná umhverfismarkmiðum um gott efnafræðilegt ástand.

6 Áhrif framkvæmdarinnar á Sultartangalón (103-2077-L)
Stöðuvatnshlotið Sultartangalón hefur þegar orðið fyrir verulegum vatnsformfræðilegum breytingum
vegna myndunar uppistöðulóns, stíflunar Þjórsár og reksturs Sultartangavirkjunar. Núverandi ástand
vatnshlotsins mótast af miðlun, stýrðu rennsli, breytilegri vatnsstöðu og breyttum setflutningi frá
Þjórsá og Tungnaá. Matið byggir því á þeirri meginforsendu að áhrif framkvæmdarinnar séu metin með
tilliti til þess að um mikið breytt og manngert vatnshlot er að ræða þar sem náttúrulegu vatnafari hefur
þegar verið raskað verulega vegna fyrri framkvæmda og rekstrar virkjana á svæðinu. Rennsli Tungnaár
1 fellur til Sultartangalóns og eru möguleg áhrif framkvæmdarinnar á lónið því óbein.
Vatnsformfræðilegir gæðaþættir
Áhrif efnistökunnar á vatnsformfræðilega gæðaþætti Sultartangalóns eru talin óbein og takmörkuð.
Framkvæmdin felur hvorki í sér breytingar á stíflumannvirkjum, vatnsmiðlun, vatnsstöðu né
rennslisstýringu lónsins og hefur því ekki áhrif á heildarvatnsbúskap eða samfellu vatnshlotsins.
Efnistakan mun fara fram utan virkra farvega Tungnaár 1 og Hrauneyjakvíslar og utan lónsins sjálfs.
Möguleg áhrif tengjast fyrst og fremst tímabundinni tilfærslu sets og auknu svifaursefnamagni sem
gæti borist með afrennsli frá framkvæmdasvæðinu til Tungnaár 1 og þaðan til Sultartangalóns. Slík
áhrif eru þó talin mjög takmörkuð í ljósi fjarlægðar framkvæmdarsvæðisins frá lóninu, umfangs lónsins
og þess að setflutningur og grugg eru nú þegar ríkjandi einkenni vatnshlotsins vegna jökulvatns og fyrri
framkvæmda á svæðinu.
Að teknu tilliti til núverandi ástands lónsins, umfangs framkvæmdarinnar og þess að áhrifin eru óbein
og staðbundin er talið að áhrif á vatnsformfræðilega gæðaþætti verði lítil og ekki líkleg til að hafa áhrif
á vistmegin vatnshlotsins í heild.
Líffræðilegir gæðaþættir
Lífríki Sultartangalóns einkennist af fremur fábreyttu og rýru vistkerfi sem mótast af jökulgruggi,
breytilegri vatnsstöðu og áhrifum miðlunar. Rannsóknir Hafrannsóknastofnunar sýna að smádýralíf og
frumframleiðni í lóninu eru almennt lítil og að bleikja sé ríkjandi fisktegund í lóninu.15

Möguleg áhrif framkvæmdarinnar á líffræðilega gæðaþætti lónsins tengjast einkum tímabundinni
aukningu á svifaursefnum sem gætu borist til lónsins með afrennsli frá framkvæmdasvæðinu. Slík áhrif
gætu haft staðbundin áhrif á ljósaskilyrði og búsvæði smádýra og fiska næst innrennsli Tungnaár 1. Í
ljósi þess að Sultartangalón er nú þegar mjög gruggugt vatnshlot með miklu náttúrulegu og manngerðu
svifaurálagi eru viðbótaráhrif framkvæmdarinnar þó talin óveruleg.
Ekki er gert ráð fyrir röskun á hrygningar- eða uppeldissvæðum fiska innan lónsins né breytingum á
rennslisháttum eða vatnsstöðu sem gætu haft áhrif á lífríki þess til lengri tíma. Með fyrirhuguðum
mótvægisaðgerðum til að lágmarka gruggmyndun eru áhrif á líffræðilega gæðaþætti talin lítilsháttar
og tímabundin.

Eðlisefnafræðilegir gæðaþættir
Helstu mögulegu áhrif framkvæmdarinnar á eðlisefnafræðilega gæðaþætti Sultartangalóns tengjast
tímabundinni aukningu á svifaursefnum og gruggmyndun sem gæti borist með afrennsli til Tungnaár 1
og þaðan til lónsins. Slík áhrif eru þó talin mjög staðbundin og tímabundin þar sem framkvæmdin fer
fram utan virkra farvega og utan lónsins sjálfs.
Sultartangalón einkennist nú þegar af miklu magni svifsets og jökulgruggs frá Þjórsá og Tungnaá og
rannsóknir sýna að gegnsæi vatns er almennt lítið vegna þessa náttúrulega og manngerða álags.15

Viðbótaráhrif framkvæmdarinnar á grugg, næringarefni, hitastig, sýrustig eða súrefnisástand eru því
talin óveruleg í samhengi við núverandi ástand vatnshlotsins.
Með viðeigandi verktilhögun og mótvægisaðgerðum til að draga úr rofi og afrennsli frá
framkvæmdasvæðinu eru áhrif á eðlisefnafræðilega gæðaþætti talin lítil og tímabundin.
Efnafræðilegt ástand
Möguleg áhrif framkvæmdarinnar á efnafræðilegt ástand Sultartangalóns tengjast fyrst og fremst
hættu á staðbundinni mengun vegna olíu, eldsneytis eða annarra rekstrarvökva frá vinnuvélum á
framkvæmdatíma. Ekki er þó gert ráð fyrir i losun mengandi efna í vatnshlotið né notkun efna sem
líkleg eru til að hafa áhrif á efnafræðilegt ástand þess.
Framkvæmdin felur hvorki í sér fráveitu né starfsemi sem hefur í för með sér varanlegt efnaálag á
vatnshlotið. Með almennum mengunarvörnum, verklagsreglum og kröfum um meðferð eldsneytis og
hættulegra efna er hætta á mengun talin lítil. Áhrif framkvæmdarinnar á efnafræðilegt ástand
Sultartangalóns eru því talin óveruleg og ekki líkleg til að hafa áhrif á möguleika vatnshlotsins til að ná
umhverfismarkmiðum um gott efnafræðilegt ástand og gott vistmegin.

7 Áhrif framkvæmdarinnar á Tungnaárhraun (103-308-G)
Í samræmi við leiðbeiningar um mat á áhrifum á vatnshlot4 skal lagt mat á hvort og hvaða gæðaþættir,
sem lagðir eru til grundvallar ástandsflokkun viðkomandi vatnshlots, geti orðið fyrir áhrifum af
fyrirhugaðri framkvæmd eða starfsemi. Í eftirfarandi umfjöllun er gerð grein fyrir viðkomandi
gæðaþáttum og metið, á grundvelli fyrirliggjandi upplýsinga, hvort og með hvaða hætti framkvæmdin
geti haft áhrif á þá.
Magnstaða
Grunnvatnshlotið Tungnaárhraun einkennist af mjög lekum hraunmyndunum með miklu
grunnvatnsstreymi og víðtækum tengslum grunnvatns og yfirborðsvatns. Rannsóknir á grunnvatni á
Þjórsár- og Tungnaársvæðinu sýna að grunnvatnsrennsli á svæðinu er mjög virkt og að
Tungnaárhraunin hafi afgerandi áhrif á vatnafar svæðisins vegna mikillar vatnsleiðni og gljúpleika
hraunanna.
Fyrirhuguð efnistaka í Tungnaáreyrum felur hvorki í sér dælingu grunnvatns né breytingar á
grunnvatnsstraumum, vatnstöku eða endurnýjun grunnvatns. Efnistakan er fyrirhuguð á yfirborði
þurrra eyrasvæða og ekki er gert ráð fyrir að grafið verði niður fyrir grunnvatnsborð. Framkvæmdin er
því ekki talin hafa áhrif á magnstöðu grunnvatnshlotsins eða á getu þess til að viðhalda núverandi
grunnvatnsrennsli og tengslum við yfirborðsvatn.
Þrátt fyrir að framkvæmdir fari fram innan vatnasviðs grunnvatnshlotsins er umfang
framkvæmdarinnar lítið í samhengi við stærð vatnshlotsins sem nær yfir um 1.942 km² svæði. Áhrif
framkvæmdarinnar á magnstöðu grunnvatnshlotsins eru því talin óveruleg og ekki líkleg til að hafa áhrif
á umhverfismarkmið vatnshlotsins um góða magnstöðu.
Efnafræðilegt ástand
Möguleg áhrif framkvæmdarinnar á efnafræðilegt ástand grunnvatnshlotsins Tungnaárhraun tengjast
fyrst og fremst hættu á staðbundinni mengun vegna olíu, eldsneytis eða annarra rekstrarvökva frá

vinnuvélum á framkvæmdatíma. Þar sem Tungnaárhraunin eru afar lek og vatnsleiðandi gæti mengun
sem berst í jarðveg eða laus jarðlög átt greiða leið niður í grunnvatn.
Ekki er  gert ráð fyrir geymslu mengandi efna á framkvæmdasvæðinu né  er fyrirhuguð losun mengandi
efna í jarðveg eða grunnvatn. Með almennum mengunarvörnum, skýrum verkferlum vegna meðferðar
eldsneytis og olíu og viðbragðsáætlun vegna mögulegra óhappa er hætta á mengun grunnvatns talin
lítil. Þá er framkvæmdin staðbundin og tímabundin og felur ekki í sér varanlega breytingu á landnotkun
eða starfsemi sem getur haft langtímaáhrif á efnafræðilegt ástand grunnvatns.
Að teknu tilliti til umfangs framkvæmdarinnar, eðlis grunnvatnskerfisins og fyrirhugaðra
mótvægisaðgerða eru áhrif framkvæmdarinnar á efnafræðilegt ástand grunnvatnshlotsins
Tungnaárhraun talin óveruleg og ekki líkleg til að hafa áhrif á möguleika vatnshlotsins til að ná
umhverfismarkmiðum um gott efnafræðilegt ástand.

8 Niðurstaða
Fyrirhuguð stækkun efnistökusvæðis í Tungnaáreyrum felur í sér áframhaldandi efnistöku á svæði sem
þegar hefur verið raskað vegna fyrri efnisvinnslu og umfangsmikilla virkjanaframkvæmda á Þjórsár- og
Tungnaársvæðinu. Framkvæmdin er fyrirhuguð utan virkra farvega Tungnaár 1 og Hrauneyjakvíslar og
felur hvorki í sér stíflugerð, breytingar á rennslisstýringu né vatnsmiðlun. Áhrif framkvæmdarinnar á
vatnshlot eru því fyrst og fremst staðbundin og tengjast raski á áreyrum, tilfærslu sets og tímabundinni
gruggmyndun á framkvæmdatíma.
Tungnaá 1 og Hrauneyjakvísl hafa þegar orðið fyrir verulegum vatnsformfræðilegum breytingum vegna
vatnsaflsnýtingar og breytinga á náttúrulegu rennsli og vatnabúskap svæðisins. Núverandi ástand
þeirra mótast af miðlunarlónum, vatnsveitingum og breyttu rennslismynstri. Fyrirhuguð efnistaka er
ekki talin hafa áhrif á heildarrennsli, samfellu eða vatnsbúskap vatnshlotanna, en getur haft staðbundin
og tímabundin áhrif á setflutning, áreyrar og búsvæði lífvera nærri framkvæmdasvæðinu. Að teknu
tilliti til umfangs framkvæmdarinnar, staðsetningar hennar utan virkra farvega og fyrirhugaðra
mótvægisaðgerða eru áhrif á vatnsformfræðilega, líffræðilega og eðlisefnafræðilega gæðaþætti talin
lítil til miðlungs og ekki líkleg til að valda frekari verulegri hnignun á vistmegni vatnshlotanna í heild.
Áhrif á Sultartangalón eru talin óbein þar sem rennsli Tungnaár 1 fellur til lónsins. Sultartangalón er
mikið breytt og manngert vatnshlot sem einkennist nú þegar af verulegum áhrifum miðlunar, breytts
rennslis og mikils svifaursefnamagns frá jökulám svæðisins. Möguleg áhrif framkvæmdarinnar á lónið
tengjast fyrst og fremst tímabundinni gruggmyndun eða auknum setflutningi frá framkvæmdasvæðinu,
en slík áhrif eru talin óveruleg í ljósi umfangs lónsins, núverandi ástands þess og fjarlægðar
framkvæmdarsvæðisins frá lóninu.
Áhrif á grunnvatnshlotið Tungnaárhraun eru jafnframt talin óveruleg. Framkvæmdin felur hvorki í sér
vatnstöku né breytingar á grunnvatnsstraumum og ekki er gert ráð fyrir að grafið verði niður fyrir
grunnvatnsborð. Helsta mögulega áhætta gagnvart grunnvatni felst í hættu á staðbundinni mengun
vegna olíu eða annarra rekstrarvökva á framkvæmdatíma. Með almennum mengunarvörnum, skýrum
verklagsreglum og viðeigandi mótvægisaðgerðum er hætta á áhrifum á efnafræðilegt ástand
grunnvatns talin lítil.
Heildstætt mat leiðir því til þeirrar niðurstöðu að fyrirhuguð stækkun efnistökusvæðisins sé ekki líkleg
til að valda því að viðkomandi vatnshlot nái ekki umhverfismarkmiðum sínum samkvæmt lögum nr.
36/2011 um stjórn vatnamála. Áhrif framkvæmdarinnar eru talin staðbundin, að mestu tímabundin og
ekki líkleg til að valda verulegri hnignun á vistfræðilegu ástandi, vistmegni, magnstöðu eða
efnafræðilegu ástandi þeirra vatnshlota sem eru innan áhrifasvæðis framkvæmdarinnar.

Aukin efnistaka á Tungnaáreyrum, Rangárþingi ytra

Ákvörðun um matsskyldu

1 Inngangur
Þann 27. mars 2026  barst Húsnæðis-, mannvirkja- og skipulagsstofnun (HMS) tilkynning frá 
Landsvirkjun um aukna efnistöku úr námu á Tungnaáreyrum, samkvæmt 19. gr. laga um umhverfismat 
framkvæmda og áætlana, sbr. lið 2.02 í 1. viðauka laganna. 

HMS leitaði umsagna Rangárþings ytra, Fiskistofu, forsætisráðuneytisins, Heilbrigðiseftirlits 
Suðurlands, Lands og skógar, Minjastofnunar Íslands, Náttúrufræðistofnunar, Umhverfis- og 
orkustofnunar, Náttúruverndarstofnunar og Vegagerðarinnar. 

2 Gögn lögð fram
Tilkynning til HMS: Tungnaáreyrar – Aukin efnistaka. Matsskyldufyrirspurn. Efla – Landsvirkjun. Mars 
2026. 

Umsagnir um tilkynninguna bárust frá:

 Rangárþingi ytra þann 24. apríl 2026, 
 Fiskistofu þann 27. apríl 2026,
 forsætisráðuneyti þann 7. maí 2026, 
 Heilbrigðiseftirliti Suðurlands þann 21. apríl 2026, 
 Landi og skógi þann 30. apríl 2026, 
 Minjastofnun Íslands þann 6. maí 2026, 
 Náttúrufræðistofnun þann 24. apríl 2026, 
 Náttúruverndarstofnun þann 24. apríl 2026, 
 Umhverfis- og orkustofnun þann 27. apríl 2026,
 Vegagerðinni þann 24. apríl 2026.

Frekari upplýsingar bárust frá framkvæmdaraðila 28. maí 2026.

3 Fyrirhuguð framkvæmd
Fyrirhuguð framkvæmd felst í stækkun á núverandi efnistökusvæði á Tungnaáreyrum úr 5 ha í allt að 
7,5 ha og er gert ráð fyrir að efnistökumagn verði aukið úr 50.000 m3 í allt að 100.000 m3. Efnið sem 
tekið verður úr Tungnaáreyrum verður nýtt við uppbyggingu Vaðölduvers en gert er ráð fyrir 
áframhaldandi vinnslu úr námunni eftir að framkvæmdum við Vaðölduver lýkur, s.s. til nýtingar við 
Sigöldu, Sultartanga og/eða Búrfell.

Mynd 1. Staðsetning efnistökusvæðis (Úr greinargerð Landsvirkjunar).

Efnistökusvæðið er á malareyrum sunnan farvegar Tungnaár, norðan við Hrauneyjakvísl. Tungnaá 
fellur nú úr Sporðöldulóni, um aðrennslisgöng að Búðarhálsvirkjun og er því ekki lengur náttúrulegur 
farvegur en ávallt er talsvert bergvatn í farvegi. Því efni sem ekki nýtist til vinnslu, verður ýtt til hliðar 
og nýtt síðar við frágang á svæðinu. Sá gróður og lífrænn jarðvegur sem fyrir er, er rýr en verður nýttur, 
eftir því sem kostur er. Efni verður mokað og/eða ýtt upp í vinnsluhauga og eftir atvikum sigtað eða 
mulið til að það henti betur til notkunar. Eftir því sem hægt er verður svæðum lokað þegar vinnslu lýkur 
og/eða nýtanlegt efni þrýtur. Raskað svæði verður jafnað og aðlagað að nálægu landi. 

4 Umhverfisáhrif
Hér er fjallað um umhverfisáhrif framkvæmdarinnar eins og þeim er lýst í framlögðum gögnum 
framkvæmdaraðila og umsögnum umsagnaraðila. 

Gróður, vistgerðir og fuglar

Í greinargerð framkvæmdaraðila kemur fram að vistgerðir á framkvæmdarsvæðinu muni verða fyrir 
beinu og varanlegu raski en samkvæmt vistgerðakorti Náttúrufræðistofnunar er ekki að finna vistgerðir 
með hátt verndargildi á svæðinu. Áhrif framkvæmda á vistgerðir eru takmarkaðar þar sem svæðið er 
að stærstum hluta lítt eða ógróið land. Áhersla verður lögð á góðan frágang að efnistöku lokinni, s.s. 
með skilmálum í aðalskipulagi og framkvæmdaleyfi sem getur stuðlað að náttúrulegri 
gróðurframvindu. Áhrif á búsvæði dýra eru neikvæð þar sem framkvæmdir munu líklega fæla fugla í 
burtu á meðan þeim stendur. Mat framkvæmdaraðila er að áhrif framkvæmda á vistgerðir og fuglalíf 
verði tímabundin og óveruleg.

Að mati Náttúruverndarstofnunar gefa fyrirliggjandi gögn og lýsingar til kynna að vistgerðir innan sjálfs 
framkvæmdasvæðisins séu að mestu leyti rýrar og með lágt verndargildi. Stofnunin telur því að bein 

áhrif efnistöku á vistgerðir innan afmarkaðs svæðis séu líklega takmörkuð. Þá verða áhrif 
framkvæmdarinnar á fuglalíf fyrst og fremst staðbundin og tímabundin, tengd truflun á 
framkvæmdatíma.

Jarðmyndanir

Í greinargerð framkvæmdaraðila kemur fram að berggrunnur framkvæmdarsvæðisins einkennist  af 
forsögulegu basísku og ísúru hrauni myndað á nútíma en nútímahraun nýtur sérstakrar verndar 
samkvæmt lögum um náttúruvernd. Hraunið er sandorpið og er einungis sýnilegt að takmörkuðu leyti 
og hefur því verndargildi hraunsins rýrnað ásamt því að svæðinu hefur verið talsvert raskað vegna 
mannvirkjagerðar innan iðnaðarsvæða. Mat framkvæmdaraðila er að áhrif framkvæmda á 
jarðmyndanir verði óveruleg þar sem að svæðið nýtur ekki verndar skv. náttúruverndarlögum og 
gengið verði frá svæðinu að efnistöku lokinni. 

Ásýnd og landslag

Í greinargerð framkvæmdaraðila kemur fram að fyrirhuguð efnistaka komi til með að hafa tímabundin 
áhrif á ásýnd framkvæmdasvæðisins en áhrif á landslag á svæðinu eru nú þegar töluverð vegna eldri 
framkvæmda. Framkvæmdasvæðið liggur við fjölfarnar og vinsælar ferðamannaleiðir inn á 
Suðurhálendið en ekki er gert ráð fyrir að rask vegna efnistökunnar verði mikið sjáanlegt frá helstu 
vegum þar sem efnistökusvæðið er lágt í landi. Gerð verður krafa til verktaka um snyrtilega umgengi á 
framkvæmdatíma og vandaðan frágang svæðisins að nýtingu lokinni til að draga úr áhrifum á ásýnd. 

Að mati Náttúruverndarstofnunar felur stækkun efnistökusvæðis í sér frekara rask á landformi og 
ásýnd sem getur haft varanleg áhrif, þrátt fyrir fyrirhugaðan frágang. Jafnframt bendir stofnunin á að 
svæðið er í nágrenni fjölfarinna leiða á hálendinu og því geta áhrif á upplifun landslags verið meiri en 
eingöngu staðbundin. Mikilvægt er að meta áhrifin í samhengi við aðrar framkvæmdir á svæðinu og 
gera skýra grein fyrir árangri frágangs.

Umferð

Í greinargerð framkvæmdaraðila kemur fram að fyrirhugað framkvæmdasvæði og nærliggjandi svæði 
séu mikið manngerð, aðallega í tengslum við uppbyggingu orkumannvirkja. Í nágrenni svæðisins er að 
finna sjö vatnsaflsstöðvar og liggja háspennulínur í grennd við svæðið. Samhliða virkjun 
Þjórsársvæðisins hefur átt sér stað uppbygging á vegakerfinu sem kemur til með að halda áfram við 
áframhaldandi uppbyggingu, s.s. vegna Vaðölduvers. Efni verður nýtt á Þjórsár- og Tungnaársvæðinu, 
á helstu framkvæmdarsvæðum Landsvirkjunar þar. Að öllum líkindum nýtist efnið að mestu við 
uppbyggingu Vaðölduvers sem tengist efnistökusvæðinu með Sprengisandsleið. Notast verður við 
núverandi slóða frá efnistökusvæðinu og að Sprengisandsleið og má ætla að umferð vegna 
efnisflutninga gæti aukist mest um 22 ökutæki á dag eða 11 ökutæki í hvora akstursstefnu. Fyrirhuguð 
efnistaka er ekki líkleg til að hafa mikil áhrif á umferð og samgöngur á svæðinu umfram það sem þegar 
hefur verið á svæðinu vegna núverandi og fyrirhugaðra orkumannvirkja. Framkvæmdaraðili telur því 
áhrif framkvæmdarinnar á umferð og samgöngur vera óveruleg.

Vegagerðin bendir á mikilvægi samráðs vegna flutninga um vegakerfið og vekur athygli á að til viðbótar 
við samráð og leyfi vegna þungra og stórra flutninga þarf leyfi Vegagerðarinnar fyrir öllum tengingum 
við þjóðvegi sem og fyrir öllum framkvæmdum og mannvirkjum innan veghelgunarsvæðis.

Í svörum Landsvirkjunar er lögð áhersla á áframhaldandi samráð við Vegagerðina vegna mögulegra 
sértækra flutninga, þar með talið þungaflutninga, en þá daga sem efnisflutningar verða verður leitast 
við að haga þeim með þeim hætti að þeir verði að mestu utan þess tíma sem umferð er hvað mest s.s. 
að nóttu til.  Jafnframt er bent á að umferð vegna fyrirhugaðrar efnistöku mun að stórum hluta vera 
innan skilgreinds iðnaðarsvæðis Vaðölduvers og einungis yfir eina brú að fara. 

Vatnshlot 

Í greinargerð framkvæmdaraðila kemur fram að þrjú vatnshlot séu skilgreind í og við 
framkvæmdarsvæðið, grunnvatnshlotið Tungnaárhraun 103-308-G, straumvatnshlotin Tungnaá 1 103-

1362-R og Hrauneyjakvísl 103-1361-R. Áhrif á grunnvatnshlot eru metin út frá magnstöðu og 
efnafræðilegu ástandi og áhrif á straumvatn eru metin út frá vistfræðilegu og efnafræðilegu ástandi og 
til að meta hvort framkvæmdin kunni að hafa áhrif á vatnshlotin, var leiðbeiningum Umhverfis- og 
orkustofnunar fylgt um hvernig beri að framkvæma slíkt mat. Efnistökusvæðið liggur á milli  
straumvatnshlotanna tveggja og er því möguleiki á að rennsli geti breyst eftir umfangi og staðsetningu 
efnistökunnar. Grugg og setflutningur getur borist út í straumvatn frá framkvæmdarsvæðinu sem getur 
valdið upphleðslu eða þrengt farvegi og haft áhrif á lífríki. Vert er að taka fram að farvegur 
straumvatnshlotanna sem um ræðir hefur þegar tekið miklum breytingum þar sem 
virkjanaframkvæmdir á Tungnaár-Þjórsár svæðinu hafa haft umtalsverð áhrif á vatnsformfræði 
vatnshlota. Efnistöku verður háttað með þeim hætti, m.t.t. rennslis straumvatnshlota og hæð á landi 
að sem minnst áhrif verði á farveg beggja straumvatnshlotanna. Fram kemur að helsta hættan sé ef til 
efnamengunar kemur, s.s. vegna vinnuvéla og olíugeymslu eða innan svæðis og á það einnig við um 
grunnvatnshlotið. Innan efnistökusvæðis eru nýttar stórar vinnuvélar sem ganga fyrir olíu. Við notkun  
þeirra getur komið upp smávægilegur olíuleki frá vél eða við áfyllingu. Engar olíugeymslur né mannvirki 
verða á svæðinu og ekki verða geymd mengandi efni í námunni. Efnistaka hefur þegar staðið yfir á 
svæðinu í talsverðan tíma og hefur ekki komið til mengunar sökum fyrri framkvæmda. Ekki er talið 
líklegt að fyrirhuguð stækkun komi til með að hafa frekari mengun í för með sér. Sótt verður um 
framkvæmdaleyfi hjá sveitarfélaginu og starfsleyfi frá Heilbrigðiseftirliti Suðurlands. Farið verður eftir 
þeim kröfum sem settar verða fram í leyfunum, slíkar kröfur gætu snúið að meðhöndlun á tækjum og 
búnaði, þá sérstaklega olíu og viðeigandi viðbragðsáætlunum ef til óhapps kæmi. Framkvæmdaraðili 
telur að framkvæmdin sé ekki til þess fallin að vatnshlotin nái ekki umhverfismarkmiðum sínum.

Umhverfis- og orkustofnun telur nauðsynlegt að áhrif framkvæmdarinnar á vatnshlot liggi fyrir áður en 
ákvörðun er tekin um framkvæmdaleyfi. Við það mat þarf að horfa heildstætt til áhrifa á 
vatnsformsfræðilega, efnafræðilega og vistfræðilega gæðaþætti straumvatna, þar með talið áhrifa á 
fisk. Mat á áhrifum á vatnshlot skal unnið í samræmi við leiðbeiningar Umhverfis- og 
orkustofnunarinnar um áhrifamat á vatnshlot.

Náttúrufræðistofnun bendir á mikilvægi þess að við framkvæmdina verði gætt að því að lágmarka slík 
áhrif og að settir verði viðeigandi skilmálar um meðferð véla og varnir gegn mengun. 

Forsætisráðuneytið telur að betur þurfi að fjalla um mótvægisaðgerðir þar sem efnistökusvæðið liggur 
á milli tveggja straumvatnshlota og  því sé möguleiki á að rennsli geti breyst eftir umfangi og 
staðsetningu efnistökunnar. Grugg og set getur borist út í straumvatn frá framkvæmdarsvæðinu sem 
getur valdið upphleðslu eða þrengt farvegi og haft áhrif á lífríki.

Í svörum Landsvirkjunar kemur fram að ekki er talið að framkvæmd muni hafa áhrif á stöðu vatnshlota 
en að jafnaði sé lítið rennsli í farveginum þar sem vatni Tungnaár er veitt í Búðarhálsvirkjun en þó kann 
yfirfallsvatn og flóðavatn að renna um farveg. Áhrifamat á vatnshlot verði lagt fram með umsókn um 
framkvæmdaleyfi.

Samlegðaráhrif

Í greinargerð framkvæmdaraðila kemur fram að samspil margra stórra og minni framkvæmda á sama 
svæði geti haft í för með sér samlegðaráhrif sem hafi neikvæð áhrif á ákveðna umhverfisþætti. Þar má 
nefna aukið álag á samgöngukerfið vegna flutnings á efni og tækjum, sem geti haft áhrif á 
umferðaröryggi, þjónustustig vega og upplifun ferðamanna og íbúa. Einnig geta framkvæmdir á 
mörgum stöðum samtímis haft áhrif á ásýnd og landslag, aukið hávaða og rykmengun og haft áhrif á 
lífríki á meðan framkvæmdir standa yfir. Uppbygging Vaðölduvers og aðrar tengdar framkvæmdir á 
svæðinu leiða óhjákvæmilega til samverkandi áhrifa sem meta þarf í heild sinni. Landsvirkjun er 
meðvituð um samlegðaráhrif framkvæmda á vegum fyrirtækisins og vinnur með að stýra efnistöku 
markvisst á hverju svæði fyrir sig og fyrir svæðið í heild sinni. Áhersla er lögð á val á flutningsleiðum og 
virkt samráð við Vegagerðina. Með skipulagi á framkvæmdatíma og viðeigandi mótvægisaðgerðum er 
hægt að draga úr samverkandi áhrifum. 

Náttúrufræðistofnun bendir á að mikilvægt sé að horfa  til samlegðaráhrifa með öðrum framkvæmdum 
á svæðinu, sérstaklega með tilliti til áhrifa á landslag og lífríki.

5 Skipulag og leyfi
Fyrirhuguð framkvæmd er ekki í samræmi við Aðalskipulag Rangárþings ytra 2016-2028 en unnið er að 
breytingum á skipulaginu. 

Efnistakan er háð framkvæmdaleyfi sveitarfélagsins skv. skipulagslögum og reglugerð um 
framkvæmdaleyfi. Svæðið er innan þjóðlendu en það eru landsvæði þar sem íslenska ríkið er eigandi 
lands og hvers konar landsréttinda og hlunninda sem ekki eru háð einkaeignarrétti. Leyfi 
forsætisráðuneytisins þarf til að nýta efni innan svæðis skv. 3. gr. laga um þjóðlendur og ákvörðun 
marka eignarlands, þjóðlendna og afrétta nr. 58/1998.  Þá þarf starfsleyfi Heilbrigðiseftirlits Suðurlands 
skv. reglugerð um losun frá atvinnurekstri og mengunarvarnir. Jafnframt kann framkvæmdin að vera 
háð leyfi Fiskistofu skv. lögum um lax- og silungsveiði.

6 Niðurstaða  
Um er að ræða aukningu á efnistöku um 50.000 m3 á um 7,5 ha svæði á Tungnaáreyrum. Framkvæmdin 
er tilkynningarskyld til ákvörðunar um matsskyldu samkvæmt 19. gr. og lið 2.02 í 1. viðauka í lögum um 
umhverfismat framkvæmda og áætlana.

Eðli, staðsetning og eiginleikar hugsanlegra áhrifa framkvæmdar 

Við mat á því hvort tilkynningarskyld framkvæmd skuli háð umhverfismati skal taka mið af eðli hennar, 
svo sem stærð og umfangi, samlegðar með öðrum 
framkvæmdum, nýtingu náttúruauðlinda, úrgangsmyndunar og mengunar, sbr. 1. tl. 2. viðauka laga 
nr. 111/2021. Einnig skal taka mið af staðsetningu framkvæmdar og hversu viðkvæm þau svæði eru 
sem líklegt er að framkvæmd hafi áhrif á, svo sem með tilliti til landnotkunar, magns og getu 
náttúruauðlinda til endurnýjunar, verndarákvæða, einkum svæða sem njóta verndar skv. lögum um 
náttúruvernd. Einnig ber að líta til álagsþols náttúrunnar, svo sem með tilliti til votlendissvæða, árbakka 
og landslagsheilda sbr. 2. tl. 2. viðauka laga nr. 111/2021.  Að endingu ber að skoða áhrif framkvæmdar 
í ljósi gerðar og eiginleika hugsanlegra áhrifa framkvæmdar, svo sem með tilliti til: umfangs, eðlis, 
styrks og fjölbreytileika áhrifa, hverjar líkur séu á áhrifum, tímalengdar, tíðni og afturkræfni áhrifa, 
samlegðaráhrifa með áhrifum annarra framkvæmda og möguleika á að draga úr áhrifum, sbr. 3. tl. 2. 
viðauka laga nr. 111/2021.

Fyrir liggur að efnistaka hefur farið fram á Tungnaáreyrum en nú er ráðgert að tvöfalda efnistökumagn  
sem hefur í för með rask á nokkuð stærra svæði miðað við núverandi aðstæður. Ekki er þó um 
umfangsmikla efnistöku að ræða og þó að efnistökusvæðið sé á nútímahrauni, sem nýtur sérstakrar 
verndar skv. lögum um náttúruvernd, þá er um að ræða sandorpið hraun, skv. framlögðum gögnum, 
og má ætla að það hafi að stórum hluta glatað verndargildi sínu. Fyrir liggur að framkvæmdasvæðið er 
gróðurlítið og  vistgerðir, sem þar er að finna, hafa lágt verndargildi. Fyrir liggur áhrifamat á vatnshlot 
og telur HMS ekki hættu á að fyrirhugaðar framkvæmdir einar sér muni hafa þau áhrif að vatnshlotin 
nái ekki umhverfismarkmiðum sínum en stofnunin leggur ríka áherslu á þær ráðstafanir og það verklag 
sem Landsvirkjun hyggst viðhafa til að koma í veg fyrir að olíumengun berist í jarðveg. Auk þess er unnt 
að setja ákvæði í leyfi eins og Landsvirkjun bendir á sem eiga að tryggja að efnamengun berist ekki í 
vatnshlot. Áhrifamat vatnshlota þarf að fylgja umsókn um framkvæmdaleyfi. Fyrirhuguð efnistaka mun 
óhjákvæmilega hafa neikvæð áhrif á ásýnd, einkum á framkvæmdatíma en með boðuðum aðgerðum 
um verklag og vönduðum frágangi svæðisins er hægt að draga úr þeim áhrifum. Miðað við fyrirliggjandi 
gögn er framkvæmdasvæðið í nágrenni fjölfarinna leiða inn á Suðurhálendið og kann því að verða að 
einhverju leyti sýnilegt vegfarendum á framkvæmdatíma en ljóst er að umtalsvert meira rask blasir við 
ferðamönnum vegna framkvæmda við Vaðölduver í næsta nágrenni. Að mati HMS verða áhrif 

efnistöku við Tungnaáreyrar einnar og sér ekki veruleg en ljóst er að um verður að ræða nokkur  
neikvæð samlegðaráhrif á ýmsa umhverfisþætti, m.a. á ásýnd og yfirbragð og upplifun ferðamanna, 
með þessari umfangsmiklu uppbyggingu Vaðölduvers, ásamt öðrum efnistökusvæðum sem staðsett 
eru skammt frá framkvæmdasvæðinu en um er að ræða efnistökusvæði við Vaðfitjar, Langöldu og 
Ferjufit þar sem samtals er gert ráð fyrir um 490.000 m3 efnistöku á þessum þremur svæðum að 
efnistökunni á Tungnaáreyrum meðtalinni. Ofangreindar námur hafa allar hlotið málsmeðferð skv. 19. 
gr. laga um umhverfismat framkvæmda og áætlana. Ljóst er að staðsetning efnistökusvæðisins í næsta 
nágrenni við framkvæmdasvæði vindorkuversins við Vaðöldu gerir það að verkum að efnisflutningar á 
þjóðvegum, m.a. á Sprengisandsleið, verða í lágmarki að því gefnu að meirihluti efnisins verði nýttur til 
þeirra framkvæmda. Stofnunin leggur áherslu á samráð við Vegagerðina varðandi efnisflutninga um 
þjóðvegi. 

Ákvörðunarorð  

Á grundvelli fyrirliggjandi gagna er það niðurstaða HMS að fyrirhuguð framkvæmd sé ekki líkleg til að 
hafa í för með sé umtalsverð umhverfisáhrif, sbr. þau viðmið sem tilgreind eru í 2. viðauka laga um 
umhverfismat framkvæmda og áætlana. Því skal framkvæmdin ekki háð mati á umhverfisáhrifum. 

Samkvæmt 30. gr. laga um umhverfismat framkvæmda og áætlana má kæra ákvörðunina til 
úrskurðarnefndar umhverfis- og auðlindamála. Kærufrestur er til 13. júlí 2026. 

Reykjavík, 12. júní 2026,
 
 
 
 
Jakob Gunnarsson Jón Ágúst Jónsson 

